
Аннатация. Ушбу мақолада Республикамизда таълим соҳасида амалга 

оширилаётган туб ислохотлар, Ўзбекистон Республикасининг “Таълим 

тўғрисида”ги конуни, “Кадрлар тайёрлаш Миллий дастури” таълим тизимидаги 

ўқув муассасалари педагоглари ва талабалари олдига мухим вазифалари хақида 

фикр юритилган. 

Калит сўзлар: Сенсор аналогли-резистив технология, лазер технология, 

ультратовуш-инфрақизил технология, идентификация ва аутентификация.  

FUNDAMENTALS OF ELECTRONIC PEDAGOGY . 

Abstract. This article discusses the fundamental reforms implemented in the field 

of education in our Republic, the Law of the Republic of Uzbekistan "On Education", the 

important tasks for pedagogues and students of educational institutions in the "National 

Program of Personnel Training" educational system. 

Keywords: Sensor analog-resistive technology, laser technology, ultrasonic-

infrared technology, identification and authentication.  

ОСНОВЫ ЭЛЕКТРОННОЙ ПЕДАГОГИКИ. 

Аннотация. В данной статье рассматриваются коренные реформы, 

реализуемые в сфере образования в нашей Республике, Закон Республики 

Узбекистан «Об образовании», важные задачи для педагогов и студентов 

образовательных учреждений в «Национальной программе подготовки кадров» 

образовательных. система.  

Ключевые слова: Сенсорная аналого-резистивная технология, лазерная 

технология, ультразвуково-инфракрасная технология, идентификация и 

аутентификация. 

 

Сенсор аналогли-резистив технология. Унда ўлчаш тизими аналоглидир. Бироқ 

олинган ахборот рақамли кўринишда қайта ишланади. Интерфаол досканинг аналогли-

резистив ечими горизонтал ва вертикал бўйича минг нуқта билан ўлчанади. Аналогли-

резистив доска эскиришга чидамли мат юзали полиэфик пластик билан қопланган ва нур 

тарқалиши кенг бурчагига эга бўлган кўп қатламли “пирогдан” иборат. Юзаси анчагина 

юмшоқ бўлиб. Босганда бироз эгилиши учун шундай ишланган. Сенсор аналогли-сенситив 

доска билан ишлаш учун махсус маркерларга эга бўлиш шарт эмас, гарчи комплектда 

бутафор рангли маркерлар ва ластик етказиб берилса-да, бармоқ ёки кўрсаткич (указка) дан 

фойдаланиш мумкин. 

Электрмагнит технология. Электрмагнит технологиядан фойдаланилганда доска 

қаттиқ юзага эга. Қатламли структура ичида вертикал ва горизонтал координата 

ўтказгичларидан иборат қалин регуляр панжаралар ўрнатилган. Учида индуктивлик 

катушкаси бўлган электрон перо (маркер), фаол ва пассив бўлиши мумкин, координата 

ўтказгичлардан рақамлари перо учининг жойлашиш ўрнини белгилайдиган электрмагнит 

сигналларни топади. Электрмагнит доскалар, одатда, фойдаланувчи ҳаракатларига 

аналогли-резистив доскаларга қараганда тезроқ жавоб қилади.  

Лазер технологияси.Тизим иккита инфрақизил лазер бурчак ўлчагичдан иборат 

бўлиб, улар, одатда, досканинг юфори бурчакларида жойлаштирилади. Бурчак ўлчагич 

ишлаши анчагина содда: доимий бурчак тезликда айланадиган ойна ИҚ нурни шундай 

йўналтирадики, у радар антеннаси мисоли досканинг бутун юзасини бир нуқтадан туриб 

сканерлайди. Лазер интерфаол доскада бармоқ ёки оддий маркер билан ишлаб бўлмайди - 

позициялашдаги хатоларни камайтириш учун доска юзасига перпендикуляр ҳолатда тутиш 

мақсадга мувофиқ бўлган махсус маркер керак. 

Ультратовуш-инфрақизил технология. eBeam номи билан патентланган тизим 

ёруғлик ва товуш тўлқинларини тарқалишидаги фарқлардан фойдаланади. Электрон 

маркер бир пайтнинг ўзида ҳам инфрақизил нур, ҳам ультратовуш таратади. Доска 

бурчакларида жойлаштирилган ИҚ-датчик ва ультратовуш микрофонлар сигналларни 

қабул қилади, шундан кейин ўрнатилган электрон тизим уоарнинг келиб тушиш вақтидаги 

тафовутга қараб, маркер координаталарини ҳисоблайди. Электрон маркер, худди электрон 

ластик (ўчирғич) каби батареядан ишлайди. Ультатовуш/инфрақизил технологиянинг 

асосий камчилиги электрмагнит ва лазер технологияларидаги каби махсус электрон 

маркердан фойдаланишнинг талаб қилинишидадир. 

StarBoard интерактив доска – бу компьютердаги тасвирларни проектор орқали 

намойиш этадиган сенсорли экрандир. Махсус дастурий таъминот матн, расм, видео ва 

аудио маълумотлар ва объектлар, ҳамда Internet-ресурслар билан ишлаш ва улар устига ёзув 

ва изоҳлар тушириш имконини беради.  

Интерактив доска нафақат тақдимот кўринишидаги маълумотларни, балки барча 

турдаги маълумотларни бериш билан бирга одатий матн ёзиш (конспект қилиш)ни 

бартараф этиб, вақтдан унумли фойдаланиш имкониятини беради. Тингловчилар дарс 

якунида дарс жараёнида келтирилган барча маълумотлар ва ёзувларни файл кўринишида 

ёзиб олиш ва ундан кейинчалик ҳам фойдаланиш имкониятига эга бўлишади. Интерактив 

доскалар маълумот олиш самарадорлигини оширади. 

Интерактив доскани кенг тадбиқ этиш борасида ҳал этилиши зарур бўлган 

муаммолардан бири профессор-ўқитувчиларни бу қурилма билан самарали ишлашга 

ўргатишдир. Ўқув материалларининг электрон вариантларини тайёрлаш учун профессор-

ўқитувчилардан ахборот фазоларини лойиҳалаш тажрибасига эга бўлиш ва ахборотларни 

самарали структураларини яратишда интерфейслардан фойдалана билиш тажрибасига эга 

бўлиш талаб қилинади. 

Қуйида фойдаланувчи учун бошланғич амалларни бажариш усуллари келтирилган. 

Келтирилган амалларни ўқиш билан бирга бажариш тавсия этилади. 

Идентификация ва аутентификация. Идентификациялаш мурожаат  қилиш  

субъектларига  идентификаторларни  тақдим этиш ва (ёки)  кўрсатилган  

идентификаторларни,  эгалари (ташувчилари) объектга  киришга  рухсат этилган,  олдиндан 

тақдим этилган  идентификаторлар  рўйхати  билан  таққослашдир. 

Аутентификациялаш   мурожаат  қилиш  объектларини  улар   кўрсатган  

идентификаторларга  тўғри  келишлигини  текшириш,  хақиқийлигини  тасдиқлашдир. 

Идентификация ва аутентификация фойдаланувчиларнинг хақиқий эканлигини 

аниқлаш ва текширишнинг ўзаро боғланган жараёндир.  

Аутентификация жараёнларини таъминловчи хавфсизлик даражаси бўйича хам 

туркумлаш мумкин. Ушбу ёндашишга биноан аутентификация жараёнлари қуйидаги 

турларга бўлинади: 

- пароллар ва рақамли сертификатлардан фойдаланувчи аутентификация; 

- криптографик усуллар ва воситалар асосидаги қатъий аутентификация; 

- ноллик билим билан исботлаш хусусиятига эга бўлган жараёнлари (протоколлари); 

Идентификация (Identification) - фойдаланувчини унинг идентификатори  (номи) 

бўйича аниқлаш жараёни. Бу фойдаланувчи тармоқдан фойдаланишга уринганида биринчи 

галда бажариладиган функциядир. Фойдаланувчи тизимга унинг сўрови бўйича ўзининг 

идентификаторини билдиради, тизим эса ўзининг маълумотлар базасида унинг борлигини 

текширади.  

Охирги вақтда инсоннинг физиологик параметрлари ва характеристикаларини, 

хулқининг хусусиятларини ўлчаш орқали фойдаланувчини ишончли аутентификациялашга 

имкон берувчи биометрик аутентификациялаш кенг тарқалмоқда.  

Биометрик аутентификациялаш усуллари анъанавий усулларга нисбатан қуйидаги 

афзалликларга эга: 

-биометрик аломатларнинг ноёблиги туфайли аутентификациялашнинг ишончлилик 

даражаси юқори; 

- биометрик аломатларнинг соғлом шахсдан ажратиб бўлмаслиги; 

- биометрик аломатларни сохталаштиришнинг қийинлиги. 

Фойдаланувчини аутентификациялашда фаол ишлатиладиган биометрик 

алгоритмлар қуйидагилар: 

 бармоқ излари; 

 қўл панжасининг геометрик шакли; 

 юзнинг шакли ва ўлчамлари; 

 овоз хусусиятлари; 

 кўз ёйи ва тўр пардасининг нақши. 

Аутентификация (Authentication) – маълум қилинган фойдаланувчи, жараён ёки 

қурилманинг ҳақиқий эканлигини текшириш муолажаси. Бу текшириш фойдаланувчи 

(жараён ёки қурилма) ҳақиқатан айнан ўзи эканлигига ишонч хосил қилишига имкон 

беради. Аутентификация ўтқазишда текширувчи тараф текширилувчи тарафнинг хақиқий 

эканлигига ишонч ҳосил қилиши билан бир қаторда текширилувчи тараф ҳам ахборот 

алмашинув жараёнида фаол қатнашади. Одатда фойдаланувчи тизимга ўз хусусидаги ноёб, 

бошқаларга маълум бўлмаган ахборотни (масалан, парол ёки сертификат) киритиши орқали 

идентификацияни тасдиқлайди.  

Аутентификациянинг кенг тарқалган схемаларидан бири оддий 

аутентификациялаш бўлиб, у анъанавий кўп мартали паролларни ишлатишига асосланган.  

Тармоқдаги фойдаланувчини оддий аутентификациялаш муолажасини қуйидагича 

тасаввур этиш мумкин. Тармоқдан фойдаланишга уринган фойдаланувчи компьютер 

клавиатурасида ўзининг идентификатори ва паролини теради. Бу маълумотлар 

аутентификация серверига ишланиш учун тушади. Аутентификация серверида 

сақланаётган фойдаланувчи идентификатори бўйича маълумотлар базасидан мос ёзув 

топилади, ундан паролни топиб фойдаланувчи киритган парол билан таққосланади. Агар 

улар мос келса, аутентификация муваффақиятли ўтган ҳисобланади ва фойдаланувчи легал 

(қонуний) мақомини ва авторизация тизими орқали унинг мақоми учун аниқланган 

хуқуқларни ва тармоқ ресурсларидан фойдаланишга рухсатни олади.  

